
Missile agi amaktsü aliba allies
temi jelia meshitet: Zelenskyy

Amit Shah-i Kiralongrar anema India
masetshi-i nokdaka aliba nenshi

Dr.T. Ao kürakyanglu nüngshilung Chief Minister Rio-i lapoktsüILRC-NSF-i APO nem tenüngsang agütsür
Dimapur, October 13, 2026
(TYO): Angami Public
Organisation (APO)-i Inner Line
Pass aser Naga nunger
taginübatem kümzüka ayutsü
bangzüng tajung agiba atema
tenüngsang tulu agütsür ta Inner
Line Regulation Commission
(ILRC), Naga Students'
Federation (NSF)-i
metetdaktsüogo.

Dimapur, Chümoukedima
aser Niuland dena Nagaland
nung Bengal Eastern Frontier
Regulation, 1873 mapa shitak
meinyakteti aruba indang APO-i
kanga shitak shiogo. Parnoki
mapang lemsar ozüng alema
arurtem noktangtsü aser ozüngi
melaba ama employment,
services, documents aser
tenancy arrangements inyaka
aotsü latetba ya kanga tim ta
NSF-i metetdaktsüogo.

Nagaland-i non-indigenous
pur mapa inyaktsü,
shishilembatsü aser alitsü atema

ozüngi melaba ama aruba nung
Naga nunger anema
menokdaker. Ajisüaka
tebilemtsüji ozüng alema aruba
aser ozüng sülen manidakba lir
ta parnokisa ashi.

APO-i inyakba mapa nung
ILRC-i külemi akangakanga
noktaker aser tanüngba Naga kin
teloktemia longjemer noktaktsü
ayongzüker. State sorkaria iba
onük atema rongdak süa
inyaktsüla ta parnoki ashi.

National Seminar on the
Bengal Eastern Frontier
Regulation sülen ILRC-i October
1, 2026 nü Chief Minister dangi
shidi ka züluba ano telangzüba
mangu lir. Iba shidi züluba ya
print media nung sangoktsüogo
saka ajunga mesayutet anungji
kija mesüra telok kari danga shidi
ajunga reprangnüra ILRC indang
official WhatsApp number: +91
84138 99928 ajanga tongteptsü
akok ta NSF-isa
metetdaktsüogo.

OFFICE OF THE
KOSASANGER PUSU MENDEN

UNGMA IMLANG
B.P.O Ungma P.0 Mokokchung -798601, Nagaland

SANGDONGER
Tsüngküm mongpu melentepba ama Kosasanger Pusu Menden

Ungma Imlang Ungersalang nung lemtetba Tampoti asem küm 9 ku
apentsü lemtet. Imsongunger aser Longkumer temer tang Jamir nungi
tampoti Wb. Onentiba Jamir Tatar pai anir 14th October 2026 nungi
küm 9 anünga aliba pai tempangtsü.

Anungj nübor ajaki Tsüngrem dang sarasadema Pusu tempangtsü
nungitdaktsüner.

Mokokchung, Mongputeni/
October 13 (TYO): Tanu
Nagaland Chief Minister
Dr.Neiphiu Rio-i Dr.T.Ao Trophy
Silver Jubilee Nüngshilung Online
ajanga lapoktsüogo.

Naga lima nung Dr.T. Ao
Trophy asaya tenzüker kelen
kümzüng 25 ajungba nüngtem
Dr.T. Ao kürakyanglu nüngshilung
nüngshilung tanü iba Renpu Lu
Ungma sports Complex nung
lapoktsüogo.Iba nüngshilung ya
Dr.T.Ao kürak noksa ka lung nung
ajenteta yangluba lir.

Naga lima nung Dr.T.Ao
Trophy tenzüker kelen kümzüng
25 ajungbaji ajanga Naga nunger
lanurtem asaya nung talisa
football asaya nung tejakleni aoba

tamaitsü lir. Dr.T.Ao nüngtem
nung asayamung kümzüng 25
benjongmung amongba mapang
ano Naga nunger lanurtemi ano
football asaya nung jenjang
temaba ka agishiba mapang ka
asütsü asoshi mangdang ka
ayutsü mapang lir ta Chief
Minister-isa ashi.

Dr.T.Ao-i pa India nunger
tenüng nung asayaba mapang
India nunger ajaki pa meratsüsa
asayatetba ama tanüa Naga
nunger lanur football asayartemi
Dr.T.Ao ama chirapera  asayatsü
mangdang akatsülata asayartem
ayongzük.

Kasa sentong nung Dr.T.Ao
Nüngshilung tenla agüja
yanglutsür  Er. Süngti Amer

R e t d . A s s t . C h i e f
Engineer,CAWD-i shiba Dr.T.Ao
kiünger lir pai iba monolith indang
olen tatsüka ashidang, iba Kürak
yanglu nüngshilung yanglutsü
maongka agütsüba asoshi
tepelaba metetdakja liasü.

Rev.Talijungla Asso. Pastor
(Women) Ungma Baptist Arogo-i
sentong nung Tsüngrem lenisüba
jazüka sarasadem sür sentong
tenzük aser Hon'ble MLA, &
General Secretary,Nagaland
Football Association  Benei
M.Lamthiu aser Mokokchung
Deputy Commissioner Shri.Ajit
Kumar Verma tenatia shilem agia
jembi aser Kr.Abenla Imsong
ketdangsüba nung sentong agia
liasü.

Renpu Lu Ungma sports Complex nung Chief Minister Dr.Neiphiu Rio-i Dr.T.Ao Trophy Silver Jubilee
Nüngshilung Online ajanga lapoktsür kelen Dr.T.Ao kürakyanglu nüngshilung anasa tongti lenirtem
tangokba noksa nung angur.

Kohima, October 13, 2026
(TYO): Nagaland Chief Minister
Neiphiu Rio-i Mongulbarnü 27
buba Hornbill Festival 2026
amungtsü atema maparen inyaka
aruba meyipa reprangshiogo.

Kisama Heritage Village nung
High Powered Committee (HPC)
senden ka amen aser idangji
benjung amungdaki aoba
lenmang reprangshitsü lemtet.

"Bangdak departments,
Administrative Heads of
Departments (AHODs) aser
Heads of Departments (HODs)
ajanga parnok preparedness
reports agütsüogo. Maparen ajak
shitak dang lir aser onoki benjung
jungjunga mungnür" ta CM Rio-
i ashi.

Kisama-i aoba lenmangtem
atema senden ka amentsü aser
benjung mapang lenmang junga
lapoktsü ta pai ashi.

Kisama aser Phesama tsüngda
NH-29 stretch raksa lir aser
September ita senden amendang
Kohima District Disaster
Management Authority-i Phesama
nung ali anenoka aliba tesem
November tatemlen tashi nung
yanglutsü osang metetdaktsüogo.

Kisama Heritage Village atema
public-private partnership (PPP)
model maparen inyakdar aser iba
atema tender documents
renemdar ta CM Rio-isa ashi.

27 buba Hornbill Festival
atema maparen inyak arudar aser
line departments aika Kisama
Heritage Village aser state kübok
tesem balala nung kanga dang
meranga inyakdar ta Tourism
and Higher Education Minister
Temjen Imna Along-i ashi.

Heritage Bamboo Hall, Kisama
nung senden amendang Chief
Minister, HPC züngsemtem aser

bangdak departments nungi
teshimtet nübotem aden ta pai ashi.

Sorkari tourism ya year-
round industry ka kümdaktsünür
aser tourists atsür arutsü atema
Kisama Heritage Village ya küm
piyong lapoknür aser Nagaland
sobaliba takar sayunür ta Along-
isa ashi.

PPP model atema inyakyim
lateter aser open tendering
process atema documents
renemdar ta paisa ashi.

Linük aikati Hornbill Festival
aser Nagaland den tesentaktep
ayutsü tejangraba
metetdaktsüogo. Ajisüaka Chief
Minister-i anir HPC aser
sendaktepa alirtem den
asüngdangteper ang partners
lemtettsü aser iba osang Chief
Minister's level nungi
metetdaktsütsü ta Minister
Along-isa metetdaktsü.

Dimapur, October 13, 2026
(TYO): October 3, 2026
anepdang Naga Self-
Administered Zone (NSAZ)
nung Indian Army-i drone
amshia Langkho yimtsüng
amakba aitsür ta Naga Students'
Federation (NSF)-i
metetdaktsüogo.

Iba tatalokba nung tanur
tetsür ka dena civilian ana yiru
aser kiojen aika raksatsüogo.
Civilian teimba ser alidak amakba
atema onoki kanga süoki ia
bilemer aser jungjunga
bushisüngdangtsü, tenüng
agitsü aser meimchir takümtem
kümzüka ayutsü tenangzükba
agitsü metetdaktsür ta NSF-i
ashi.

Naga lima nung Armed
Forces (Special Powers) Act
(AFSPA) maneni atsülangba
magizüker. Ministry of Home
Affairs, Government of India-i
October 1, 2026 nungi AFSPA
atsülangogo aser iba ozüng
ajanga armed forces-i human
rights alema inyaksangshir aser

tai maketba civilians dak
tashiyim inyaka arur ta NSF-i
ashi.

Anungji Naga lima nungi
AFSPA agienba den civilians
lendongi aitsüsa military actions
anentsü akhanger. India sorkari
yimjung nangzükba ama
inyaktsü, yimtenren olemtep
alitsü, human rights
akhümtsübutsü aser human
rights alema inyaksangshiba
bushisüngdangtsü ayongzüker
ta NSF-isa metetdaktsüogo.

NSF-isa international human
rights community aser
sendaktepa aliba independent
bodies-i Langkho tatalokba aser
Naga lima nung mitkar nem
i n y a k s a n g s h i d a k t s ü b a
asadangtsü ayongzükogo.

Naga nunger yimjung nung
aser  akhümketa al i tsüla ,
tetsübu aser tashiyim nungi
talenba sala tsüla.  Onoki
temeten, meimchir temeten,
democratic tangatetba aser
tarutsü tajung ka aginür ta
NSF-isa metetdaktsü.

CM Rio-i Hornbill Festival maparen reprangshi

Indian Army-i Langkho amakba aitsür: NSF

Dimapur, October 13, 2026
(TYO): October 3, 2026 nü
NSCN-K (Yung Aung) Brigadier
Akham Konyak'er ki drone amshia
amakba aser October 11, 2026 nü
Myanmar kübok Naga Self-
Administered Zone nung Mt.
Horeb Camp amakba aitsür ta
MIP, NSCN/GPRN-i sangdong ka

nung metetdaktsüogo.
Onoki Naga nunger ajak den

külemi noktaker aser sendaktepa
alir ajak dang iba tatalokba atema
jungjunga bushisüngdang asütsü
aser iba mapa inyakertem maitsü
jangjateta tenüng agidaktsütsü
ayongzüker ta MIP sangdong
nung shia lir.

Mt. Horeb Camp nung drone
amshia amakba sülen tai
tongloktsüba osangtem prokshir,
saka iba nung NSCN/GPRN shilem
kecha mali ta jangjatsür. Iba anogo
nung NSCN/GPRN kübok
personnel, equipment, mesüra
aerial assets kecha mamshi ta MIP,
NSCN/GPRN-isa metetdaktsüogo.

Langkho aser Mt. Horeb Camp amakba aitsür: MIP, NSCN/GPRN

Kohima, Mongputeni/Oct. 13
(TYO): Arishi küm 19 tain
Rovisenuo Hibo nem Miss Kohima
2026 korang semtsüogo. Tar 165
cm talang Hibo yagi Miss
Multimedia nüngja ngua liasü.

Iba pageant ya 4Front Event
Management ajanga ayongzük

Rovisenuo Hibo-i Miss Kohima 2026 korang ajangtetogo

aser Regional Centre of
Excellence for Music and
Performing Arts (RCEMPA),
Jotsoma nung Sazolie College,
Jotsoma-i host asü.

Sunepjungla Kichu-i first
runner-up jenjang tongtet aser
Miss Perfect 10 nüngja angu.

Thejazenuo Angami-i second
runner-up jenjang atong aser
Queen of Hearts nüngja ngua
liasü.

Lumvila T Sangtam-i Best
Advocacy nüngja angu aser Vinika
P Kiba nem Miss Talent sempet
agüja liasü.

Dimapur, Mongputeni/Oct.
13 (TYO): Kohima District
Planning and Development
Board (DPDB) pur October
ita atema senden ya DPDB
Conference Hall,  Kohima
nung October  23,  2026
anüngdang 11:00 ako nungi

amentsü.
Iba senden nung Board

züngsem ajak medema arua
adentsü ayongzüker, ta Deputy
Commissioner and Vice
Chairman, DPDB Kohima, B.
Henok Buchem, NCS ajanga
sangdong ka nung ashi.

Kohima DPDB senden October 23 nü amentsü

Dimapur, Mongputeni/Oct.
13 (TYO): Dimapur nung
Middle Point Council, Churches
Colony Council, NST Colony
Council, Nyamo Lotha Colony
Council aser Khermahal Area
Council aliba Joint Council
Forum (JCF) ajanga par
tawabangba telungzük nung
hostels aser Paying Guest (PG)
tazüokba makai jatetba
tebilemtsü khuret lemsatepogo.

Iba amala establishments
nung aonung menur tangar
meinprongba, chia-jemer
asatepba, tenokdangba makai
senzüba, temelaba makai
nisungtem adenshiba aser
tazüokba abensa maliba onok

dangi ken o aruogo, ta ashi.
Item tesemtem ya talitsü

atema lir, ajisüaka khuret
mangatet, yimya shidak amshia
ozüng nung aliba ama masü
amenokba ajanga nüburtem
kumzüka ayuba, kiyong sunepa
aliba aser kaketshir takum
timtem nung lir ta metettsüla, ta
JCF-i ashi.

Anungji noki ozü jurisdiction
nung hostels aser PGs tem
ajunga registration,
reprangshiba aser mitba mera
agitsü, ta parnoki ashi.

Tim ketdangsür den teka
amteper Forum-i guidelines
agütsüba nung kibur aser
operators ajungai amalitep

akatsü metetdaktsür.  Iba
framework nungya ajak
registration agitsü, talirtem
record tejangja  ayutsü,
ketdangsüba, mapang aser
tesemdanger atema ozüng,
safety measures aser mapang
shia semdangba alitsü aser
aibelener tem ozüng amshirtem
nem dangi yoktsü.

Ibai kija mesüra telok kar
dak tenük yokba masü saka
nüburtem kumzüka, yimya
shidak nung sunepa alitsü
atema lir. Anungji operators
ajungai pei establishments
azüoka ketdangsütsü
ayongzüker, ta JCF sangdong
ajangasa ashi.

JCF-i hostels aser PGs tem azüoktsü aser meita reprangtsü

Dimapur, Mongputeni/Oct.
13 (TYO): Minister, Tourism
& Higher  Education,
Government of Nagaland,
Temjen Imna Along-i sponsor
süa Japukong Kaketshir
Mungdang (JKM)-i GMS
Changdang nem ceiling fans
tenet tenla agüja liasü.

JKM Consultative Tour
2025 mapang school nung
ceiling fans nüngdaka aliba
angazük.  Iba sülen iba
tebilemtsü ya jembitepa school
atema ceiling fans tetet sponsor
asütsü Minister Temjen Imna
Along-i mulunga agizük.

Kaketshir shisatsü
angazükdak tesem tajungba
kumdaktsütsü asoshi pai tenla
tajung agütsüba atema pelar, ta

JKM ajanga ashi.
Pai kaket rejutem yaritsü

mulunga aliba ajanga pai
kaketshir asoshi bilema aliba
aser  kaket rejutem nung
tongtipang nüngdakbatem
agütsütsü asoshi temulungtetba
aliba sayur.

Ceiling fans ya JKM
ketdangsür temi October 12,
2026 nü GMS Changdang
indang Head Teacher  aser
staff tem aser  Changdang
Kaketshir Telungjem
ketdangpurtem lia amoktsüogo.

Japukong tzükong nung
kaketshir temi timtem balala
ajuruba nung yariteptsü
temulungtetba nung JKM
nokdaka lir, ta  parnoki
sangdong nung ashi.

JKM-i GMS Changdang nem ceiling fans agütsü

Dimapur, Mongputeni/Oct.
13 (TYO): Election
Commission of India (ECI)
ajanga totuyuba agütsüba ama
District Election Officer
(DEO), Kohima ajanga
electoral rolls nungi temsüa aliba
electors tem mesendoktsü
atema campaign ka tenzüka
liasü.

Iba inyakyim nung shilem ka
ama Kohima district nung
polling booths 189 nung special
camps agia electors den
yaritepa electoral rolls nung
parnok tenüng inoktsü atema
inyaker.

Deputy Commissioner and
District Election Officer,

Kohima, B. Henok Buchem,
NCS-i nüburtem dang electoral
roll revision inyakyim nung
timtem ajururtem arua iba
camps nungi teyari agitsü
ayongzük. Teyari atema district
nung nüburtemi Booth Level
Officers (BLOs) 189, Assistant
Electoral Registration Officers
(AEROs) tenet mesüra
Electoral Registration Officers
(EROs) trok den
tongteprateptsü metetdaktsü.

Temsüa aliba voters ajak
electoral rolls nung inoktsü aser
temsüa alir kata mezüdoktsü
district administration tangatetba
nung lir, ta DEO Kohima
ajangasa ashi.

Kohima nung polling booths 189 nung special camps agir

Dimapur, Mongputeni/Oct.
13 (TYO): Technical Education
Department ajanga sangdong
ka nung, Aadhaar-based DBT
requirements (non-seeding of
bank accounts, inactive
Aadhaar mesüra inactive
accounts) shidak meinyakba
ajanga kaketshir kar
scholarships agütsütsü maparen
anendaka lir ta SMS alerts
mesüra sangdong balala nung
metetdakja aruaka item
teinyaktsütem meinyaker.

Item amala beneficiaries tem

asoshi iba sangdong ya
tatembang alitsü. Item
teinyaktsü maparen October 17,
2026 tashinung inyaktsüla aser
meinyakra teti asoshi
scholarship magütsütsü aser
AY 2025-26 atema kecha
magizüktsü, ta ashi.

Anungji item kaketshirtem
dang metokmeperi majurutsü
mesüra scholarship teyari
mesamatsü mechi tekeraba
nung nüngdakba mera agitsü
metetdaktsür, ta Department
sangdong ajangasa ashi.

Technical Education Department-i
PMS (AY 2025-26 atema metetdaktsür

Dimapur, Mongputeni/Oct.
13 (TYO): Kohima district
nung Solid Waste Management
Rules mapa kuma inyakba
asadanga senden ka Deputy
Commissioner, Kohima indang
office nung October 12, 2026
nü DC B. Henok Buchem,
NCS lenisüba kübok mena
liasü.

Iba senden nung soruce
nung jana bensatsüba, jana
bendenba nung tashi itshitsü,
processing infrastructure,
recycling ajungmesotsü, landfill
nung metaloka aliba ajemtsü
aser jana adokdaktsür nem tai
agütsüba densema rules nung
aliba tongtipang ozüng tem
jembia liasü.

Kohima Municipal Council
(KMC) CEO, Alemyapang
Longchar, NCS-i council
ajanga wards ajunga nung
sentong balala ayongzüka jana
bensaba aser tim yimya nung
indokba indang awareness
agütsüba osang lemsatepa
liasü. Jana bensaba ya kechi
südir süaka inyaktsüla, aser
jana mebensai bena aliba gari
nungi jana magizükdaktsütsü, ta
pai ashi. Paisa tesem mekazüka
yur mapang telatet nung jana
bendentsü aser  nüburtemi
yangi shilem agitsü indang
sentongtem lemsatepa liasü.

KMC CEO-i digital
reporting shidak aser
centralised online portal nung

mapang shidak nung data
update asütsü indanga jembi
aser local bodies nem technical
teyari aser training agütsütsü
nüngdakba indanga shia liasü.

Iba senden nung waste-
processing infrastructure peria
maliba, publice awareness
ajema aliba, senotsü nung
metokmeperi aliba indanga
jembia liasü.

Iba inyakyim asoshi
workshop balaka
ayongzüknung ajungtsü, ta DC
Buchem-i ashi.

Iba senden nung district
administration, Urban
Development, Rural
Development aser PHED nungi
ketdangsürtem dena liasü.

Kohima nung Solid Waste Management Rules asadang

Dimapur, Mongputeni/Oct.
13 (TYO): Directorate of
School Education ajanga
sangdong ka nung, State nung
Scheduled Tribe (ST) kaketshir
atema National Scholarship
Portal for Pre- Matric
Scholarship ya October 15,
2026 nungi November 30, 2026
tashi lapoktsü, ta metetdaktsü.

Anungji Government aser
Government and Recognized
Private School (Both Fresh &
Renewal) nung Classes 9 & 10

nung azünger temsüa aliba
kaketshirtem dang mapang
shidak nung Portal nung rehister
asütsü metetdaktsür, ta ashi.

Eligible criteria aser
nüngdakba osangtem NPS
official website https://
scholarships.gov.in nung
angutsü.

Registration ya October 15,
2026 nungi November 30, 2026
tashi alitsü, December 15, 2026
tashinung Level 1 Officer
(Institute Nodal Officer) ajanga

jangjatsü aser January 15
tashinung kaketshir aser reju
temi applications metongshitsü
akoktsü.

Level 2 Officer (District
Nodal Officer) ajanga
jangjatepba maparen January
30, 2027 tashinung renemtsü.

District Nodal Officer temi
iba osang ya pei jurisdiction
kübok kaket reju ajunga nem
metetdaktsütsü aser mapang
shidak nung maparen
tembangtsü metetdaktsü.

DoSE-i Pre-Matric Scholarship application atema metetdaktsür

https://

Karnataka HM Kharge-i police
inyakyim reprangshitsü tuyu

Amit Shah-i Kiralongrar anema India masetshi-i nokdaka aliba nenshi
New Delhi, Mongputeni/
October 13 (Agencies):
Union home minister Amit
Shah-i Mongolbarnü,
kiralongrar anema raratsü,
parnok nem senotsü teyari
agütsürtem nokdangtsü,
azütokshi lendong balala bener
arutsüba nokdangtsü aser
parnok meketa aliba tesemtem
nung kiralongrartem jenokba
nokdangtsü atema BIMSTEC
linüktem longjemer inyaktsü
ayongzükogo.

BIMSTEC linüktem
mezüngbuba Home Minister
tem senden nung o jembiba
mapang Shah-i, kiralongrartem
anema India-i "zero tolerance"
policy ka benoka lir ta ashiba
den, regional security
akangshitsü atema longjemer
jenjang agitsü nüngdakba
lemsatepa liasü.

"Mezüngbuba BIMSTEC
Home Ministers' senden
ayongzüka amenba ya India
asoshi nemadangtsüka aser
kanga tia taka ta bilemer.
BIMSTEC ya kasükanungbo
linüktem longjemtsü,
rongsenketzüng nung
sendaktepa inyaktsü aser arok
security atema tongtibang
sabang ka kümogo. Vasudhaiva
Kutumbakam tanüla nung India
tanü tejakleni odar," ta Shah-i
ashi.

"Onok yimjung, ajak den
putepa alitsü aser meimchirtem
temeden atema bendanga agüja
arudar, aser tanüa maneni
bendanga agütsüshir. India-i
tanga linük ka amaktsü mesüra
parnok azüoktsü atema kecha
tejangraba mali. India-i linük ka
sovereignty and territorial

integrity akhümtsübua aruogo
aser mangatettep tem yimjung
nung bentettsüba dak tamang
akar," ta pai ashi.

Shah-i ashiba agi, linük shia
security inyakyim yagi tanga
linük ka security
ajangzükdaktsütsü atema
amangba ajanga BIMSTEC
linüktem kati ka dak taliba
temulung lemtepa kümogo.

Maneni pai, kiralongrartem
nem tejenokdak magütsütsü,
parnok tesep aser training
facility tem mamenokdaktsütsü
aser linük balala amaktsü atema
sentong yangluba nokdaktsü
atema longjemer inyaktsü
ayongzüka liasü.

Home minister-isa,
züngsemtem dang temzüng
ozüng dak sendakba nung kati
ka nem teyari agütsüteptsü aser
extradition dak sendakba nung
linük temzüng ozüng aser kechi
mulungtepa ali iba dak
ajemdaker teyari agütsüteptsü
mepeshia liasü. Paisa, iba amala
tesendaktep ajanga ozüng alema
inyaksangshirtem nem tapet
obendang agütsütsü atema

teyari agütsütsü, ta ashi.
Counterterrorism aser law

enforcement ya regional
tesendaktep atema kanga
tongtibang ta shia, Shah-i nodal
agency tem ajanga itangitertem
osang balala lemsateptsü aser
kiralongrartem nem senotsü
teyari agütsüba nokdangtsü
atema tali tajungba sendaktepa
inyaktsü ayongzük.

Shah-i ashiba agi, linük ka
kijai jenjang agiba ajanga
temesepba mozü shibelenba
menokdangtettsü, ta shia ajak
longjemer inyaktsü ayongzük.

Minister yagisa, temesepba
mozü shibelenertem, organised
crime aser kiralongrartem nem
senotsü teyari agütsürtem
tsüngda tesendaktep aliba
nokdangtsü atema longjemer
inyaktsü kanga tongtibang ta
ashi.

Bay of Bengal Initiative for
Multi-Sectoral Technical and
Economic Cooperation
(BIMSTEC) nung Bangladesh,
Bhutan, India, Myanmar, Nepal,
Sri Lanka aser Thailand
densema lir.

New Delhi, Mongputeni/
October 13 (Agencies):
Bengaluru nung electoral roll
Special Intensive Revision
(SIR) anema aser chief election
commissioner Gyanesh Kumar
mapa nungi anentsü atema
akhangtsü asoshi longkak aitba
sentong ka metenzük tsüngda
longkak aitertem sota ayuba
asadangtsü asoshi Karnataka
home minister Priyank Kharge-
i Mongolbarnü tetuyuba
agütsüogo.

Kaketshirtem, tientet
rogotem, activist tem
obendangertem densema
longkak aitertem Hombarnü
Bengaluru nung Chief Electoral
Officer indang office-i longkak
aita mao tsüngda sota liasü.
Longkak aitba sentong
ayongertemi ashiba agi, police-
i placard tem rakzüka ayu,
longkak aitertem bus temi
kangshia anir ao aser tetsür o
osangbenertem densema
longkak aitertem dak teka
sangshia liasü.

Kharge-i ashiba agi, longkak
aitertem dak meshidaki
benshiba ya asadangtsü.
"Yimjung nung longkak aittsü ya
democracy nung shilem ka lir.
Iba ya akhümtsübutsüla,
kümzüka ayutsüla aser kodanga
temsepa metoktsütsüla," ta

Kharge-i Mongolbarnü ashi.
Paisa, pai police dang yimjung
nung longkak aitdaktsütsü
atema minprong mesüdaktsütsü
asoshi tetuyuba agütsüogo.
Paisa, longkak aitertem dang
police den teka amteper
inyaktsü aser ketdangsürtem
nem parnok sentong
metetdaktsütsü mepeshia
metetdaktsüogo.

Iba longkak aitba sentong ya
My Vote, My Right Campaign
omen nung ajemdaker lokti
tentet 40  dak temai SIR anema
ayongzüka liasü. Sentong
ayongertemi, SIR magi
kümdaktsütsü, 2025 küm
January ita electoral rolls koma
liasü yamaji dang amshitsü aser
Kumar mapa nungi
anendaktsütsü atema tezüluba
nung takhangba agütsütsü
sentong liasü.

Parnoki ashiba agi,
Bengaluru police-i longkak ait
metenzük tsüngda sentong nung
shilem agir kar pua liasü. Nisung
karbo kangshia bus tem nung
nongkettsü. Sentong
ayongertemisa, lanur tem kar
dak azük aser tetsürtem süoshi
dena atsüa liasü.

Maneni parnoki ashiba agi,
police pezüi photojournalist ka
dak azük aser tanga osangbener
asem dak teka sangshia liasü.

New Delhi, Mongputeni/
October 13 (Agencies):
Manipur nung tang tetenzükdak
aliba Central Reserve Police
Force (CRPF) officer kati,
National Human Rights
Commission (NHRC), Delhi
police and National Commission
for Women (NCW) nem
tashishiba ka agütsüogo.
Longkak aita aliba tetsürtem
mebenshitsü yimya agi benshiba
atema Central Armed Police
Force (CAPF) aser Delhi police
personnel tem anema pai
tashishiba ka agütsüogo.

Assistant commandant
Rahul Solanki-i ashiba agi,
lisopur ka ama pa mulungka
nung pai iba tashishiba benoker
ta shiogo.

Solanki-i, social media nungi
agizüka video asem indang link
tem dena lemsatepogo. Pai
ashiba agi, video tem nung
police aser CAPF personnel
temi tetsürtem dak meshidaki
benshiba angutsü.

"Ni footage tem ya
independently verify süogo ta

mashir. Video nung tatalokba
aser kodaser iba ya tenzük aji
densema tebendang kecha
makai video tem ya
bushisüngdangtsü aser forensic
verification asütsü mepeshir.
Taitsüba ya shitak ta ngutetra
personnel aser supervisory
officer tem anema temzüng
ozüng dak ajemdaker
department-i jenjang agitsü
mepeshir. Footage tem ya
meshidak ta ngutetra temzüng
ozüng dak ajemdaker agintsü
mesüra jenjang agitsü
mepeshir," ta tashishiba nung
shia lir.

Solanki-isa shiti nungsa,
police personnel tem nem
tetuyuba shitak agütsütsü aser
gender sensitivity training
agütsütsü mepeshia
metetdaktsüogo.

Assistant commandant yagi,
police aser CAPF personnel
temi parnok mapa nendaka
inyakba atema parnok nem
tenüngsang agütsüba den, iba
tashishiba ya parnok mapa
amajok kümdaktsütsü atema

masü saka inyakyim
meshidakba metongshitsü
atema lir, ta ashi.

Ken o dak sendakba nung
CRPF-i kecha telangzüba agüja
mali.

Delhi nung amendaka aliba
security force tem rongnung
CRPF timtiba lir.

Ken o jangja alirtemi ashiba
agi, Supreme Court-i
Mongolbarnü senior Delhi police
officer ka jaoka Delhi nung
tawa longkak aitba mapang
tetsür osangbener ka dak teka
sangshiba indang rasa
shidaktsüogo.

Tawa longkak aitba mapang
police temi tetsür longkak
aitertem dak teka sangshiba
video aika temai adokogo.
Tetsür kati Delhi police officer
kati pa dak mekongshitsüba
tesem nung kongshiba
ashishiogo. Right wing group ka
nungi nisung asemi longkak
aitertem dak teka sangshiba
dena mangaoka lir. Par pezü ya
Deobarnü puogo saka ghonda
24 tsüngda bail nung chiokogo.

CRPF officer kati Delhi police anema tashishiba ka benok

New Delhi, Mongputeni/
October 13 (Agencies):
IndiGo aser Akasa Air nati
October 17 tashi Saudi Arabia-
i aoba aser aruba tayimtsü
thitsüba metetdaktsüogo.
Middle East nung tensa
majungba ajanga iba jenjang
agir, ta airlines tem yagi ashi.

IndiGo-i ashiba agi, Riyadh,
Jeddah, Dammam aser
Madinah yimti-i aoba aser
aruba tayimtsütem October 17
nü tashi thitsüogo.
Senzüsenpong asoshi tetuyuba
ka agütsüba nung airlines yagi
ashiba agi, parnoki ticket book
asüba mapang contact agütsüba
den osang balala mapang shitak
nung lemsatepa arudar.
Passenger tem nem teyari
agütsütsü atema parnok indang
support team tem renema lir, ta
kasa sangdong ajanga
metetdaktsü.

"Nenok kümzüka aser
sasünema toktsütsüji onok

atema tongtibangtiba lir.
Tayimtsü kecha tetsükdaktsü
makai senzüsenpongdaktsütsü
atema onoki ketdangsürtem den
maneni tongtepratepa arudar,"
ta IndiGo-isa shisem.

Akasa Air-ia, Riyadh aser
Jeddah nati aoba aser aruba
tayimtsütem October 17 tashi
thitsüogo. Tensa majungba
ajanga tayimtsü
senzüsenpongtsü lendongbang
nung aliba temulungdang yur iba
jenjang ya agiogo.

October 13 nü tetuyuba
agütsüba nung iba airlines yagi
ashiba agi, tayimtsü athiba
ajanga kongshir aliba passenger
tem nem ticket sen ajunga
meyipa agütsütsü mesüra taah
talila magi-i anogo tanga atema
ticket agütsütsü. Passenger tem
shirnoki travel partner tem
ajanga ticket book süogo parnok
dang item travel agency tem den
indang indanga tongteprateptsü
tetuyuba agütsüogo.

IndiGo-i Saudi nung yimti kari aoba tayimtsü thitsüogo

Tarutsü India lennirtem arangshir

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

I ndia nung GenZ ta ajartemi yakbang ser Chief
Election Commissioner Gyanesh Kumar mapa nungi
anentsü aser Special Intensive Revision (SIR) anena

atatsü takhangba agüja lungkak aityonga arudar.
Cockroach Janta Party (CJP)-i October 2, 2026 nü Mumbai
kübok Shivaji Park nung iba atema lungkak aitba sentong
tulu ka ayongzüka agia liasü aser külen Delhi nunga
Opposition party tem, kaketshir teloktem aser lanur
teloktemi lungkak aita arudar. CJP founder Abhijeet
Dipke-i October 10, 2026 nü Jantar Mantar 2.0 lungkak
aittsü osang metetdaktsüba sülen Centre sorkari India
yimtiba New Delhi nung police aser paramilitary
personnel 20,000 tema mapa lemzükja tesem aika
noktanga lir aser lungkak aitertem azüoka arur. Ajisüaka,
tanü tashi nung lungkak aiter teimba teimba akümba
angur aser külen Rahul Gandhi-i anir Opposition telok
aika longjemer Supreme Court nunga ken o benoka joko
angadangtsü anogo latetogo. Gen Z ta ajartem ya 1997
sülen asortem dang ajar saka studies balala tsüngda
arishi küm telatet balala sayur. Ajisüaka, India nung
National Youth Policy, 2014 ajanga GenZ ta ajartem ya
arishi küm 15 nungi 29 tsüngda alirtem ta rateta ashir.
Tesüiba küm anaasemka tsüngda linük kar nung GenZ
ajanga aniba movements aika asenoki ngua aruogo aser
parnoki mapa, tax, ochimashi, rongsenketzüng timtem
aser sorkar ketdangsübaren anema noktak. 2024 küm
Bangladesh nung kaketshirtemi mezüng lungkak aitdang
government job quotas aser rongsenketzüng nung
rangloker tenzük saka lia arudang Sheikh Hasina'er sorkar
chireptsüsa tensa ajurua liasü. 2024 nungsa Kenya nunga
lanurtemi anir tax ajungketba anema online mobilization
tenzüka liasü aser tatem nung President William Ruto-i
Finance Bill meyipa agi aser lungkak aitba lanurtem den
olemteptsü tenzük. 2025 küm Nepal nunga lanurtemi
ochimashi aser social media tenokdangbatem anema
lungkak aittsü tenzüka liasü aser GenZ puri yakbang ser
inyakba ajanga Prime Minister-i menden yutsütsüsa
aküm aser elections agia lanur teimba ser sorkar küma
lir. Taküm 2026, nung Indonesia nung kaketshirtemi totzü
jenjang atuba, public sen amshiba aser tanga sorkar
ketdangsübaren onüktem anema lungkak aita liasü aser
sorkari lanurtem ola angashia parnoki ashiba ama inyaka
aotsü mulunga agizükogo. Taküm küm tetenzüklen India
nunga Cockroach Janta Party (CJP)-i anir lanurtemi NEET
examination paper leaks anema lungkak aitdang Union
Education Minister Dharmendra Pradhan mapa nungi
anentsütsü takhangba agütsü aser tatem nung July 25,
2026 nü Pradhan-i sodi agiogo. Tanü-a lanurtem yakbang
ser Chief Election Commissioner Gyanesh Kumar anema
lungkak aiter aser pa mapa nungi anentsü akhanger. Iba
ken o koma koda tembangtsü ibaji meshitet aser memetet
saka taküm ya India nung tarutsü lennirtem tali jangjaba
aser arangshiba mapang ka ama repranger. Cockroach
Janta Party (CJP) founder Abhijeet Dipke-i anir par külem
züngsemtem Ashutosh Ranka, Saurav Das o Ajinkya
Shinde, Congress lanur lennir Jannat Bishnoi aser tawa
kanga tetshila All India Students' Association president
Neha Bora amala lanur nübo tajungtem ya tarutsü India
lennirtem lir. Aam Aadmi Party (AAP) national convenor
Arvind Kejriwal-i October 9, 2026 nü video ka nung "Linük
nung lanurtem saksalemogo" ta sangokja liasü aser aji
kanga shitak lir. Tanü India nung GenZ-i anir lanurtemi
ola adoka aruba ya ochimashi anentsü, inyaksangshitem
metongshitsü, system melenshitsü, tashiyim agientsü
onüktem atema lir aser parnoki noktakba ya kanga tim.
Anungji tanü linük nung lennirtem aser tsüraburtemi
lanurtemi adokba ola süoki ia angatsüla aser akokba
tashi parnok nungita yaritsüla, aser tarutsü India
lennirtem ya tim lenmang nung anitettsüla.

TANÜ PUTU NUNG KECHA AGIA ANOKSHITSÜ
MAKOKBA LENIRTEM NÜNGDAKER

~ Bendang Imsong, Social Activist , Mokokchung

Lokti, Arogo aser Mungdang nung ozüng jenti yanglua pei lokti aniba
ajanga ajunger ta masü, saka Tanela agi sünga Tanelai  mulungba angateta
anitsüji khristan lokti nungbo kangasa tongtibangtiba lir. Aser Lai metetba
den  maparen ajak nung timi ketdang sütetba tenzüker ka kümtetra pei
lokti nung tesünep alitsü.

Koba lokti nung südir süaka, lenir shibai kü mapang nung ni ozü lokti
ya jungjunga yanglutsü ta, Tsüngrem meteni pei tekolok shisatsü amshia
yanglutettsü ama ulua bilemdir, iba nungbo tebenja aser tamakok dang
angutsü.

Putu ajak nung ochi aser tiyazü teti raraba asenoki meteta lir. Lenir shibai
ochi jembitsü aser inyaktsü tasü maiter, pa/la nem Tsüngremi nungloktsüba
mapa nung ni ya tamakok anguba taküm ka lir ta angatettsüla. Nai naji
tamakoker ka ta rajemra, kechiba ne menden tang tashi tasü ita mena kazür
?  Nai ne mendenji tangar nem azüngteta yutsü tajungba asütsü. Temeim
Kibubar san anükertem, Yisui Ni Sannüker tajung ta ashiba ama, pei san
tenüng teta metetba tanüker ka na asütsü, aser ano ne santemia naji parnok
tanüker tajung ta meimba taküm na asütsüla.

Tanüker kari pei santem dang nungi alima rongsen tali ajangzüktsü
bushira, parnokji tenük tapok lenir mesük lir.

Hau, ya alima asü nung lenir nungi nütsüng tashi shinga tabensaba mali
aser aibenen masür mali.

Saka shibai ochi nung maksü khen angu yongbo aji arema Tsüngrem
aser nübur tsüngdang pei tashi maitba nangzüker, par takümji Yona taküm
den medemdanga temoatsü agidi (Yona 1:12)

Shibai pei tashi maitba angateter aser nangzüker, itemji rara tongbang
nung walunir mesüra Süsür dang nungi tali nüngtugoba lir.

Lokti nung lenirji koma aji mesüka par loktiji alitsü ta amangbaburtem
den ayongzüker, Tsungremi iba oset azünger ajak moajangma.

- P Tiamongba Aier

CIVIL SOCIETY ORGANISATIONS MANGKOLEMBAI
NEBUR ATEMA INYAKBA TENÜNGSANG ASER KÜ

TANGATETBA TAYONGZÜKBA OCHI OLA
~ Tinuniken, Tzutayong Ward Mangkolemba.

(Yashi adok nungi...)
Tanü asen lima Christian ta bo asü,saka sungyalu külemer

memeyongba asen liba liro inyaksangshi ajunga nung iba maparen
nungdang masü asen lima tesem aeika nung angur.Arungja tajung
inyaker dangbo tajung aser tamajung inyaker dangbo tamajung ta
shitetdi. Ken  alitsüba lima nung alidang teti alitsüba lima
majangzüktetsüsa , ashikelaker au-er,teyazü poküm aodang/
kümzüknudang teti alitsüba (Yisu maru tashi) lokdi menden,
temeshi menden raksar rongnung meten-li,angateta yur
mangateteter jakla yimya mebenshili.

Naga lima ajungtsü atema tulur,tilar,takar,makar shirnokisa ochi
shia  inyakdar aser inyakogo parnok ajunga dang pelar aser maneni
tali-ang longjemshia asen lima ajungketdima.

Kü tangatetba yari ayongzükdang shianga anema masü, kecha
lokdi anema masü ta angateta, nungla kar zülusema lirapangla ni
mashimalu sudikor,tazünger ajaki tajung kar lirapangla temoatsü
agia "Rome kenu nung dangbo meyanglu" idaki tatishitsü agir
ajaklen melenshidi ta ayimoktsür aser tamajung kar lira aji indoka
dang züngangma.

CIVIL SOCIETY ORGANISATIONS MANGKOLEMBA ASER NAGA
LIMA TSÜNGREMI MOAJANGMA.



Tesangwa Yokba
Nenok meimchir tesangwa. Tenem nung aliba yimti

memeyimtet. Mat 5: 13-16.
Ernie Pyle, pa mapa tulu tatembang kati arur

ta metetta, pa tembar dangi temepishiba shiti
ka zülu: "Na tesangwa temdaki ta Tsüngremi
metet".

Iba temepishiba tayimtenba ya kin ajak noksa
lir. Mr. Pyle teyari asoshi Pa tembar dangi aoba
ama, asen Kini inyaktsü akok. Atangji Yisu
Khrista arogoi tembar kati ama Kin nüngdak
nung langzütsü akok. Naga kin nüjiso atema
Küm kwika ayimtena arur? Arogoi koba tashi
shilem agia lir?  Ao kin melenshitsü kobika
jembia arur?. Ao Kin melenshitsü atema arogo-
i kechi inyaker.

Rongsen ketsüng aser nisung mulungjang
anisüngzükdak lendongbang nung lir.
Telemtetba shidak agiba nung kodanga au ta mali
aser temerenshi, senchimenchibo yakta sashi
sashia agir. Arogoi Tsüngrem O ochiji jembitsüla,
Tsüngrem Tanela nok-o-nüji amer tetsükchitep
tashiji azüshitsüla. Ibaji arogo tesangwaji yakta
yokdi.

Itemi shisadangang: Arogo aser state tsüngda
keni tebendang alitsüla ta nai bilemer asü? Arogo
asoshi statei inyaktsü kar lir asü? Aji kechi?
State asoshi Arogoi inyaktsü kar lir asü? Aji
kechi? Asenok lima nung Arogo aser State
tsüngda tesendaktep raksaa  lira, Khristan ka
ama, teraksaji yanglushitsü atema  asenoki
kechi inyaktsüla? Nai kechi inyaktsü akok? Ibaji
tang nai inyaktsü asü?

Shisataka aser temetetba shisatsü tang Kü
nem agüjangma. 2 Puti 1:10.

Saka nenok rongnung kar  shisatsü agi
anunga lira, atalaa marütsüi angati ajak nem
agütsüba Tsüngrem dang Pai meshidakjang; aser
aji Pa nem agütsütsü. Yakob 1:5.

West Bengal nung Hindu hardliners temi tekülem ki ka raksatsü
Kolkata, Mongputeni/Oct. 13
(Agencies): Hindu yimsü
akhanga amshiba telok kati India
anüdoklen West Bengal nung
Catholic nunger tekülem ki ka
raksatsü aser missionaries temi
Hindu nungertem Khristan yimsü
dangi meyipdaktsür ta aitsü.

Vishwa Hindu Parishad
(World Council of Hindus)
züngsem 200 shi gari nung
longru aser süng bener October
9 nikongdang 6:00 ako meta
Nadia district kübok Jalalkhai
yimtsüng nung aliba St. Louis
Church bushia arua nungpoka
aittsü merang, ta iba arogo nung
putir Father Jithin Muthukattil-i
ashi.

"Ajisüaka tamangertem telok
kati tekülem ki telungi aitba kishi
shibanga süng agi nokdangtsü
meranga liasü," ta indigenous
Vincentian Congregation of the
Syro-Malabar Church züngsem
Muthukattil-i ashi.

"Ajisüaka lendong agütsür
temi long, longru agi aon aser
tashiyim amshia tekülem ki
telungi aita khen atema yanglua
aliba kishi tem, Yisu Khrista
indang keraklok densema
keraklong meyia aliba aina tem
jaksatsü," ta pai ashi.

Iba mepetmesü mapang
tekülem kidangi aittsü merangba
nokdanger tetsür aser tebur ter
dak tema züka merenshiba sülen
police tem nikongdang 7:00 ako
meta aru. Arogopur kati Nadia
District Magistrate Shrikant
Pandit dang teyari meshia liasü,
ta Muthukattil-i ashi.

"Police temi tensa akzüok
saka aibelener tem mapu," ta
Krishnagar Diocesan Laity
Commission nung secretary
Samir Lahiri-i ashi.

Arogo nung aliba Divine Love
Retreat Centre nung October 8
nungi anogo pezü sarasadem

mungdang ka nung adentsü
asoshi temeket tesemtem nungi
Santhal Christians 1,900 shi
adenshia liasü, ta Muthukattil-i
ashi.

"Ajisüaka iba lendong aser
tensa majungba mechi iba
mongdang ya October 10 nü
Holy Mass agia süngo ajemba
sülen tembang," ta pai ashi aser
tesüiba küm 12 iba sentong nung
timtem kecha majurui liasü ta
ashi.

"Ozü arogo nung ajangshiba
azüdokshi iba ya tamajungtiba
alitsü," ta Krishnanagar indang
Bishop Nirmol Vincent Gomes-i
October 11 nü UCA News dang
ashi. Iba lendong atalokba tesem
ya par kübok lir.

Arogo nung putirtem aser
nuns temi October 9 nü police
nem ken o ka agüja
ketdangsürtem dang iba mapa
inyaker aputsü aser aoksar aser
tetsübo nung aliba Catholics tem
kumzüka ayutsü ajungshia liasü,
ta Salesian bishop-i ashi.

"Ken o ka onok tongogo aser
bushisüngdangba mapang lir," ta
Krishnanagar police directorate
nung police tanishir kati ashi.

Iba timtem agütsür rongnung
lenirtem ya Indrajit Sarkar,
Suphol Biswas, Raju Thakur
aser Souman Batto nungertem
alitsü aser parnok ya Vishwa
Hindu Parishad aser Gomata
Samrakshan movement (nashi
kumzüka ayuba telok) nung
sendaktepa lir, ta Muthukattil-i
ashi.

"Parnoki Khristanpur aser
arogo anema yimyim ayim, ki o
jen raksatsü aser tekülem ki
kumzüktsü arurtem dak teka
sangshi," ta putiri ashi.

North Kolkata nung Vishwa
Hindu Parishad secretary
Arindam Kar-i state tesem balala
nung tamangba yimsü

melendaktsüba inyaksangshi lir
ta aitsü.

"Iba ya Krishnanagar kisüng
nung masü…senotsü mesüra
sayatenya agi mesüzüka
tamangba yimsü melendaktsüba
mapa inyaker. Iba ama tamangba
yimsü melenba ya Nadia,
Howrah, North aser South 24
Parganas nung kanga lir," ta pai
Indian Express dang October 10
nü ashi.

Item amala telok ya taoba
ruling party (Trinamool
Congress) ajanga kumzüka ayu,
ta Kar-i aitsü.

"Tangbo yamaji kumzüka
ayur mali, anungji nüburtemi iba
ama inyaksangshi anema
longkak aiter," ta pai ashi.

Archdiocese of Calcutta
indang chancellor Father
Dominic Gomes-i ashiba agi,
sarasadem mungdang ya
nüburtem Khristan yimsü dangi
temulung meyipdaktsütsü atema
ayongzükba masü. Tamangba
yimsü melendaktsür ta aitsüba
ya jungjunga aser  indang-
indanga kuli nung ajemdaker
asadangra, kata shidak masü ta
pai ashi.

"Sarasadem mungdang ya
alima nungi atsüngzüka oa arok-
aroka sarasademtsü, tamangba
nung tanüla yaritsü aser
asendenshitsü atema lir," ta pai
ashi.

Bengal Christian Council
indang founding secretary
Herod Mullick-ia iba ama timtem
ya state tesem balala nung
mapang shia ataloker.

"Onoki administration aser
ketdangsür tem dang tangsa
i n d a n g - i n d a n g a
bushisüngdangtsü,  law and
order shidak amshitsü aser
aibelener tem pua tapet ozüng agi
merenshitsü ajungshir," ta pai
ashi.

Kathmandu, Mongputeni/
Oct. 13 (Agencies): Hindu
nunger timba aliba Nepal linük
anüdoklen police temi
Khristanpuri lapoka aliba
college ka meita oa South
Korea nunger Khristan 24 apu.
Iba tesem nung parnoki ozüng
alema missionary mapa inyakr
ta ashishitepa ken o agütsüba
sülen police temi meita aoba
liasü.

Korea nunger tem ya India
den arütsü anasa Morang
district nung aliba Nepal New
Covenant College (NNCC)
nung theological sentong ka
nung October 9 nü apu, ta
osang ajanga jangjatsüogo.

Ozüng alema tamangba
yimsü indang sayuba, training
agütsüba aser ajungketba nung
dena lir ta tai tonglokja
ashishitepba sülen parnok ya
apu ta police temi ashir.

South Korea nungertem yagi
tourist visa ozüng nung aibelen
aser bushisüngdanga ozüng
nung aliba ama merenshitsü
atema Kathmandu nung aliba
Department of Immigration
nung pua yua lir, ta Morang
district police tekolakba Kabit
Katwal-i ashi.

Khristan lenirtem aser rights
activists temibo police inyakyim
ya meshidak aser tamangba
yimsü temeden nung aibelenba

aser linük nung kin tila
Khristanpur anema mapa
tamajung inyakba rongnung
tasenba alitsü ta ashir.

NNCC principal aser
theologian Sarad KC-i parnok
apuba ya tezüdangtsü mapa lir
ta ashi. South Korea nungi
arurtem ya yangi arogo
züngsemtem aser kaketshirtem
den sensaksemtsü atema
college sentong ka nung adentsü
aruba mapang police temi iba
lokti adenshia aliba meita ao, ta
pai ashi.

Police temi parnok dang
temaba nungi totuyuba
agütsüba ama parnok inyaker
aser tourists tem tamangba

yimsü sayutsüngiba, missionary
mapa mesüra item mesük mapa
inyaktsü memelar ta ashi.

"Tesemdanger tem ya yangi
aliba bible college ka telung
nung tamangertem den
sensaksema liasü aser
tamangba yimsü
melendaktsütsü tebilemba nung
yimjak nung sayutsüngia mesüra
osangtajung prokshia aliba
masü," ta KC-i ashi.

"Parnok apuba ajanga state-
i Khristanpur dak tenük yoker
ta tetsübo aitdaktsür," ta pai
ashi.

NNCC ya 2013 küm social
trust ka ama Ratna Baptist
Foundation kübok amenok. Iba
sülen parnoki Certificate in
Theological Studies, Bachelor
of Theology, Master of
Theology nungi Doctorate level
studies tashi tamangba yimsü
indang courses tem agüja arur.

South Korea nungertem
apuba ajanga kin tilatem, talisa
Khristanpur atema tamangba
yimsü temeden wazüka ayuba
nung sorkar tebilemba indang
tasüngdangba arur, ta National
Christian Federation Nepal
indang deputy general secretary
Dipesh Shrestha-i ashi.

Khristanpur anema mapa
tamajung inyakba tali akumba

Ne pa l  n u n g So u t h K or ea  n u n g i  t a m a n ge r 24  a pu
atema federation tebilemtsü
akar aser iba onük ya national
aser international jenjang nung
jembitsü tebilemba lir ta pai ashi.

"Onoki iba onük ya United
Nations senden aser tanga
international forums nung
benoka jembitsü sentong lir, aser
sorkari local aser bendanger
Khristanpur ajunga parnok
külem tamanger mesüra
temulungertem den jembiba,
senden amenba ajak mapa
tamajung inyaker  ama
züngshir," ta pai ashi.

Christ ian academic,
theologian aser kaket zülur
B.P.  Khanal-i ashiba agi,
bendanger missionaries tem
Nepal semdanga tamanger
aser  temulungertem den
parnok tamangba yimsü dak
sendakba mesüra tesayuba
indang jembiba ya pua pei
linüki meyipa yoktsüla aibelen
masü.

Sorkari Nepal nung mission
training schools tem nung tenük
yokba ya kanga tia maka lir, ta
Khanal-i ashi.

"South Korea nunger aika
apuba ajanga Nepal ya tatok
magütsütetba linük ka aser
alima dang sayur aser iba yagi
asen tourism nung kongshitsü,"
ta Khanal-i ashi.

Kathmandu northwest tsütsü kilometer 62 shi pilar Dhading kübok Lapa yimtsüng nung October 8,
2017 nü Nepali Khristan tem tekülem sentong nung shilem agiba noksa nung angur. Tamangba yimsü
melenba nokdanga ozüng tesashi liaka Nepal nung Khristan yimsü kanga keraa prokshia aor.

OLONG PAITEP   # 7678 TELANGZÜBA

OLONG  PAITEP # 7679

AO OSHI ANGAZÜKDAK:
TANÜ ANGAZÜKTSÜBA OJANG

Lemtalula
(n) kazüa senzüba (roaming around)
* Khenkhenbo medemertem den lemtalulaa senzüner.
Matakkodak
(n) tsürabur aibelen ajanga chirnur shirangraba tashidak
(generational curse)
*Kibalenbu nung aibelenertem matakkodak timtem ajurutsü.

NAI-A YA METETTER

TIPLEN :
2. Pongsen, 5. Lepko, 7. Omen,
8. Maongka, 10. Yangkhu,
12, Senpong, 14. Angu, 15. Raksa,
16. Arameso.

LANGTSÜNGLEN :
1. Alimang, 2. Pongen, 3. Samaru,
4. Nün, 6. Pio, 9. Nüngdak,
10. Yongya, 11. Kongro, 13. Ora,
14. Ata.

TIPLEN

2. Sü jeplok - (4)

4. O agi merenshi - (5)

7. Ayongküm li - (5)

8. Chiyungtsü mapang süiadok - (4)

9. Tsüngrem den jembiba - (9)

12. Saklok - (4)

14. Samaba mebushitet - (5)

15. Mejanga onü - (5)

16. Tzü shiruru ka - (4)

LANGTSÜNGLEN

1. _ _ _ _ i - (4)

3. Kasa masü - (6)

5. Nüchi masü - (5)

6. Tashi endok - (5)

9. Langtem - (5)

10. Anü malidang - (6)

11. _ _ _ _ _ kibur - (5)

13. Tebur tembar tsüngda jatepba - (4)

1 2 3

4 5 6

7

8

9 10 11

12 13

14

15

September 2026 tsüngda Northeast Frontier Railway (NFR) nung freight transportation kanga tajung
liasü aser 1.134 million tonnes (MT) tashi freight loading süogo. April nungi September 2026 tashi
cumulative freight loading ji 6.226 MT liasü aser iba ya taoba financial year nung kasa mapang den
12% agi teimba liasü. September 2026 nung food grains loading 610%, fruits, vegetables & timber
dena miscellaneous commodities 157%, cement 295% aser fertilizer 200% agi teimba loading süogo
ta Chief Public Relations Officer Kapinjal Kishore Sharma-i sangdong ka nung ashi.

Shillong, October 13, 2026
(Agencies): Khasi Students' Union
(KSU)-i Public Works Department
(PWD) dang public roads anasa
Durga Puja pandals yanglua aliba
agientsü ayongzükogo.

Durga Puja pandals yangluba
ajanga traffic noktanger aser
senzüsenbonger nem timtem
agütsür ta KSU-i ashi.

PWD roads anasa temporary
constructions atema inyakyim
akangakanga lateta ayutsüla.

Sendaktepa alirtemi tebilemtsü
lemsatepba aser public-i timtem
ajuruba nung ajemdaker iba shidi
zülur ta KSU-i PWD Chief
Engineer dang shiogo.

"Lenmang temesü alidak item
pandals ajanga gari aser nisung
senzüsenbongba nung timtem
agütsür. Public roads
menokdangtsüla" ta parnokisa
shidi nung shia lir.

Hynñiewtrep National Youth
Front (HNYF), East Khasi Hills-

i Shillong nung tongtipang
lenmangtem Durga Puja pandals
yangluba atema tebilemtsü
abenba lemsatepba sülen anogo
ishika lir KSU-ia kasa onük
lemsatepogo.

HNYF East Khasi Hills-i
September 29 nü East Khasi Hills
Deputy Commissioner dangi
shidi ka nung roadside pandals
ajanga Shillong kübok tesem aika
nung traffic timtem agütsüba
indang shia liasü.

Imphal, October 13, 2026
(Agencies): Manipur nung
telungpur teloktemi tentetba
Coordination Committee
(CorCom) ajanga October 15 nü
ghonda 12 mokdangtsü
ayongzükogo.

1949 küm Manipur-i India den
adenba anema parnoki "National
Black Day" amungtsü ayongzüker.

October 15 anepdang 6:00
ako nungi nikongdang 6:00 ako
tashi mokdangtsü. Ajisüaka iba
nung medical & emergency
services, media activities, funeral

rites aser religious functions
madener ta CorCom Publicity
Committee-i sangdong ka nung
metetdaktsü.

CorCom-i kümshia October
15 nü India nung Manipur
adenba anema sentong ayonga
amunger. Manipur-i India nung
adenba ya international law alema
lir aser iba mapang Manipur
indang constitutional & political
status mezüngmeshia inyakba lir
ta CorCom-i ashir.

Maharaja Bodhchandra house
arrest nung alidang aser

prangpongi tuiter September 21,
1949 nü Redlands, Shillong nung
Manipur Merger Agreement
nung sign südaktsü. Iba
agreement ya voluntary political
decision masü saka tashiyim agi
agidaktsüba liasü ta CorCom-isa
ashir.

October 8 aser 9, 2025
anogotem otsüsütsü aketba
Redlands building anünga aliba
endokba ya Manipur-i India den
adenba dak sendakba kulitem
agientsü merangba liasü ta
CorCom-isa metetdaktsüogo.

Shillong, October 12, 2026
(Agencies): Meghalaya indang
electoral rolls atema Special
Intensive Revision (SIR) kübok
notice hearings 95% temogo
aser October 26 nü final
electoral roll sayatsü ta Chief
Electoral Officer's (CEO) office
ajanga metetdaktsüogo.

Chief Electoral Officer
B.D.R. Tiwari-i online ajanga
Deputy Commissioners, District
Election Officers, Electoral
Registration Officers, Assistant

Electoral Registration Officers
aser tanga election
ketdangsürtem den senden ka
amen.

Paisa recognised national
aser  state polit ical parties
teshimtet nübotem den senden
ka amen aser idangji notices
& hearings, applications aser
f ina l  publ ica t ion  a tema
inyakba osangtem lemsatepa
liasü.

Meghalaya draft electoral roll
nung voters 21,69,243 lir. SIR

exercise ajanga 6,51,735 notices
agütsü aser iba nung no mapping
onük 2,22,786 aser mapping
discrepancies indang 4,28,949
dena lir ta CEO office ajanga
metetdaktsü.

Notice yokba nungi 6,21,399
hearings temogo aser iba ya
95.35 % shi lir. Voters 2,641
tashi final electoral roll nung
mezüngoktsü jangjaogo aser
voters 20,86,026 tashi final
publication atema yuogo ta
parnokisa ashi.

KSU-i PWD dept. dang Durga puja pandals agientsü ayongzüker

CorCom-i Oct 15 nü Manipur mokdangtsü ayongzüker

Meghalaya SIR nung notice hearings 95% tema angaogo

Deutsche Bank-i September 24, 2026 nü
Guinness World Record ka yangluogo. September
24 nü linük 50 nungi Deutsche Bank nung mapa

inyaker 30,034-i mera 304,883,456 agia liasü
aser iba ya alima punguben tashi longa jajaba

ama liasü. Iba sentong takok ngua agitetba
tenüng nung Deutsche Bank-i Save the Children

nem 500,000 euros tenla agütsüogo.
Iba otsü ya "for the most participants in a remote

"Around the World" distance team challenge in 24
hours" lir.

Houthi teloki anogo asembuba atonga Riyadh makogo

Riyadh, Mongputeni/
October 13 (Agencies):
Yemen nung rara-a aliba Saudi
Arabia-i aniba teloki ashiba agi,
Houthi teloki Saudi yimtiba
Riyadh dak ano ballistic missile
ka khaloktsüba parnok
sepaitemi nokdangogo. Iba yimti
nung anogo ishika tsüngda
nisung 14 tepsetogo.

X nung sangdong ka ajanga
iba telok otongdar Turki Al-
Maliki-i ashiba agi, Houthi telok
yagi Riyadh dak ballistic missile
ka aser southwest len Khamis
Mushait yimti dak missile ana
khalokja liasü.

Missile asemprongla ya
raksatsüogo, ta pai ashi.

Riyadh nung alirtemi ashiba
agi, Hombar aonung parnok
indang phone nung anüng
ajanga yimti amaktsü akok ta
tekümdangtsü metetdakja text
message ka aruba sülen
mapang tatsüka lir ola tulu
adoka apokba ola aiben
angashiogo.

Houthis, shirnoki linük

yimtiba Sanaa densema
nütsüngyongsük aika aliba
tesemtem azüoka lir, parnoki
ashiba agi, Riyadh nung parnok
indang target ji King Khalid
International airport lir.

Houthi military otongdar
Yahya Saree-i ashiba agi,
parnoki Yemen arrtsü anasa
Khamis Mushait nung military
airbase kati drone tem yokogo.
Paisa, international airlines aser
senzüsenpongertem dang
Mecca aser Medina yimti dak
alaka Saudi Arabia nung
inyaksangshi masütsü aser iba
linük yagi maotsü tekümdangtsü
metetdaktsüogo.

Houthi teloki Honibarnü
Riyadh nung King Khalid
International airport maka
nisung 13 tepsetba den nisung
300 dak tema yirutsüba ajanga
airport shibanger aliba mapang
tang parnoki maneni iba airport
amaktsü merangdar.
Deobarnüa iba tesem amakba
sülen nisung ka tepset aser
nisung 11 yiruja liasü.

Saudi nunger
ketdangsürtemi ashiba agi, iba
airport ya Honibarnü tashi
shibanga atatsü aser airlines
temia tayimtsütem thitsüogo.
Houthi telok yagi Saudi indang
oil facility tema makogo.

Linük azüoktsü atema
Houthi telok ya Yemen nung
alima kintemi agizüker aliba
sorkar den raraba mapang tang
Saudi nung tesem balala
makdar. Saudi-i aniba telok yagi
anüng ajanga Houthi telok
tamendakdak balaka makdar
aser sorkar sepaitem nem ali
nung teyari agütsüdar. US aser
Israel nati Iran amak tenzükba
sülen Yemen nunga iba
mepetmesü tenzüka liasü.

Riyadh nung energy
conference ka nung o jembiba
mapang Saudi Arabia indang
Energy Minister Prince
Abdulaziz bin Salman Al Saud-
i ashiba agi, taoba hopta airport
amakba ajanga chuba yimli-i
koba tashi ka tizükteter aji
tendangogo.

Kasa mapang nung linük air
defence-i anüng ajanga linük
amakba kodaser menokdangtet
aji jangjatsü atema Saudi nunger
ketdangsürtemi bushisüngdang
tenzükogo. Bushisüngdangba
sülen Houthi teloki cruise aser
ballistic missile tem atema
lenmang lapoktsütsü atema
tamasa drone tem aika yokba
ngutetogo, ta ketdangsürtemi
ashi.

Asür  L. Temjenliba Ao
10-01-1945     |     26-09-2026

Ozüi kodanga amatsü makokba Obala Asür L. Temjenliba Ao
(Asangma) mapang tatsüka shiranga arur iba akumli toktsür
kodanga meshilangba limai ogo. Obala manemi alidang aser
tasüba mapang ozü mangyim tia nung alidang kinunger,
medemsor, yimtsü-yimer, anükapang, temeimertem ana aser
talang nungi kwikati nübu, rongsen aser sarasadem agi yariogo
aser ozü mulung sunepja temeim sayuogo, nenok ajak dang
kangasa pelaba lemsateper.

Alia pelabatem kar yamai agütsür:
1. Mr. & Mrs. A. Pangjung Jamir,

MLA & Advisor, Fisheries & Aquatic Resources, GoN.
2. Dr. & Dr. Temsutoshi Longkumer & CIHSR Nurses and Staff.
3. Dimapur Ao Baptist Arogo
4. Ao Kaketshir Telongjem Dimapur
5. Alongchen Baptist Arogo
6. GHS Süngratsü
7. GMS Aoyimküm
8. Mr. & Mrs. Imlinüken & Family, Aoyim, Chümoukedima
9. Asangma Senso Telongjem Dimapur
10. Dimapur Asangma Fellowship
11. Dimapur Asangmatsür Telongjem
12. Asangma Baptist Arogo
Tsüngremi nenok ajak moajang ta ozü tamang sarasadem.

~ Temeim Kinungtsü, Chirnur aser Kinungertem.

Seoul,  Mongputeni/
October 13 (Agencies):
North Korea-i linük anütok
tzükümlen nungi ballistic missile
ishika khaketa yokogo, ta South
Korea indang military-i ashi.

South Korea indang Joint
Chiefs of Staff (JCS)-i ashiba
agi, Hombarnü Pyongyang nungi
yokba missile tem ya km 900
yima oa liasü. Ajisüaka JCS-i
missile kwi khaket yok iba
indang osang tejangja magütsü.

Japan indang Deputy
Defence Minister Takashi
Koyari-i ashiba agi, missile ana
minute 17 tetsüngda iter yoka
liasü aser Japan indang
exclusive economic zone tema
nung tsükogo.

Koyari-i ashiba agi,
mezüngbuba missile ya km 220

yima ao aser tanabuba ya km
910 yima oa liasü. Pai ashiba
agi iba missile ya hypersonic
missile asütsü akok.

South Korea tir office
sangdong ka ajanga,
Pyongyang-i missile tem
maneni tendangba ya Nations
Security Council bangzüng
anema lir ta  ashiba den,
tetendangba tangsa tang
anentsü mepeshia
metetdaktsüogo.

Hombarnü missile
tendangba ajanga Korean
Peninsula nung tensa
tamajungba kümdaktsüogo,
kechiyong linük anapronglai
hadir balala tendanga arudar.

JCS otongdar Jang Do-
young-i ashiba agi, Hombarnü
missile tendangba ya tashi

North Korea-i ballistic missile ishika tendangogo

GOVERNMENT OF NAGALAND
DIRECTORATE OF SCHOOL EDUCATION

NAGALAND: KOHIMA

CIRCULAR
No. ED/PMS/ST/2026 : It is hereby informed that the National Scholarship Portal for Pre- Matric Scholarship for
Schedule Tribe Student in the State shall be open from 15th October 2026 to 30th November 2026. Hence, eligible
students studying in Class 9 & 10 in Government and Recognized Private School (Both Fresh & Renewal) are asked
to register in the Portal within the stipulated time. Eligible criteria and necessary information are available in the NPS
official website https://scholarships.gov.in.  Time line for registration, verification and completion is given as below.

Sl.No Particular Timeline
1 Registration 15th Oct. 2026 to

30th November 2026
2 Completion of Verification by the Level 1 Officer (Institute Nodal Officer) 15th December 2026
3 Correction of applications by students & Institute 15th January 2027
4 Completion of Verification by the Level 2 Officer (District Nodal Officer) 30th January 2027.

The concerned District Nodal Officer are asked to disseminate the information to all schools under their jurisdiction
and ensureto complete the process in time.

This has the approval of the Government vide No. DSE/CSS/SCHO/2-8/2023 Dated 9/10/2026.

(SHASHANK PRATAP SINGH) IAS
Principal Director.

Dated Kohima the 12th Oct. 2026

sayuba ama reprangteter, koba
South Korea-i parnok indang
hypersonic weapon tendangba
sülen anogo ishika lir atalokogo.

Brehostibarnü South Korea
tir Lee Jae Myung-i repranga
lia linük indang mezüngbuba
hypersonic missile ka
tendangogo.

Lee indang office-i ashiba
agi, hypersonic missile ya
kanga junga yangluzükba sülen
iba ajanga Korean Peninsula
nung tongtibang tesemtem
mimlai lia amaktsü asoshi South
nem tashi agütsütsü.

October 3 nü North Korea-
i hypersonic intermediate-
range missile ka tendang, koba
South Korea aser Japan nung
missile defence tem paitoktsü
atema design süa yangluba lir.

Kyiv, Mongputeni/Oct. 13
(Agencies): Russia-i ballistic
missile amshia linük yimtiba
nung amaktsü aliba indang
Western partners temi jelia
Ukraine nem tekumdangtsü
osang magütsü, ta Tir
Volodymyr Zelenskyy-i
Mongulbarnü ashi, aser US-i
Kyiv dang Russian refineries
nung amakba anentsü ajungshir.

US Tir Donald Trump-i
Deobarnü aoksa "energy
ceasefire" sangdongba sülen
tang mezüngbuba Russia-i
yasüng Ukrainian energy
targets nung mamak, saka
ballistic missiles aser drones
amshia transport aser logistics
tesemtem amak.

Ukraine dang Russian
refineries nung amakba
manenra itdangiter osang
lemsaba aser nok-nü ayokba
anentsü ta US ketdangsür temi
Ukraine amokmerena liasü, ta
osang ajanga ashir.

Missile amshia amaktsü
aliba jelia osang metettsü asoshi
Kyiv ya US itdangiter dak
kanga metaloka lir.

Trump-i sangdongba sülen
Ukraine-i Russian refineries
nung mamak, ta Zelenskyy-i
ashi. Ajisüaka yasüng Kyiv
nung mamakdang ballistic
missile amshia amaktsüba
indang tekumdangtsü allies
nungi maru, ta pai ashi, kong
civilian ki o jen nung missiles
pongu agi kongshia liasü.

"Russian ballistic missile
khaloktsütsü indang itdangiterba
ajanga nisung takum kumzüker
aser ibai tongtipang onük ka lir,"

ta Zelenskyy-i X nung ashi.
Hombar aonung Kyiv nung

air alerts ola agütsü, saka aji
masüdang yimti nung tesem
balala poksar liasü.

Warsaw Security Forum
nung jembidang, Ukraine-i US
mitkar itdangiter osang agitar
aser osang menuba ya Russia-i
nok-nü amshiba dak keta lir, ta
Foreign Minister Andrii Sybiha-
ibo ashi.

Ukraine ya tsükchir tuluba,
takarba aser hadir tajungba alir
den rarar, anungji Moscow dak
raratsü tashi aliba ajemtsütsü
asoshi hadir ishika aliba nung
Russian oil refineries amakba
ya ka ama Kyiv-i ajiteter.

Ajisüaka Trump-ibo
Ukraine-i amakba tenüng asen
aser iba yongji Moscow-i
bendang lima dang diesel
ayoktsü nokdanga aliba agiena
liasü.

Russia-i Hombarnü
Ukrainian energy sites trok
amak saka Hombar aonung aser
Mongulbarnü energy targets
nung amakba osang mali.
Russia yagi asaa energy
infrastructure nung mamakba
asü masüar mejangja.

Russia-i Kharkiv yimti nung
amakdang nisung pezü tepset
aser linük tesem balala nung
nisung aika yiru, ta Ukraine
ketdangsür temi ashir.

Hombar aonung Kyiv nung
Russia-i ballistic missiles
mekhaloktsüdang surveillance
warnings mangu, ta Ukrainian
air force-i ashi aser item
tatalokba bushisüngdangba
mapang lir ta shisema liasü.

Missile agi amaktsü aliba allies
temi jelia meshitet: Zelenskyy

https://scholarships.gov.in.

"Tamakok ajak nung tangazüktsü keta lir."
B I L E M D A N G A N G

Asian Para Games 2026 atema
I ndia sq uad sangdongogo

25 buba Dr T Ao trophy meraketa tenzükogo

Mongputeni/October 13,
2026 (Agencies): Taruba küm
ODI World Cup atema
renemshiba mapang November
ita Australia nung oa asayatsü
aliba asayamung atema
England-i ODI squad nung Jofra
Archer aser Jacob Bethell na
züngoksemogo.

Pakistan nung taruba tri-
series atema Archer
anisüngzükdaktsüogo.  Bethell
ya July ita India nung ODI
asayaba mapang temekok
yiruba ajanga masayai lir tang
meyipa aruogo.

Harry Brook lenisüba nung
ODI team asayatsü. Ajisüaka
Jos Buttler bo masayatettsü,
shiba tawa hamstring surgery
agiogo aser Saqib Mahmood-a
temekok yirur lir.

England-isa, iba tour atema
T20I squad sangdongogo, kong
uncapped asayar pezü
densema lir.

Archer meyipa aruba ajanga
2027 ODI World Cup atema
renemshiba mapang England
indang pace attack
akangshitsütsü aser Bethell-ia
batting nung teyari agütsütsü.

Ajisüaka Archer, Gus
Atkinson, Sonny Baker aser
Josh Tongue nunger T20I
asayamung nungbo masayatsü,
kechiyong iba asayamung sülen
South Africa den Test asayatsü
alinung England-i fast bowler
tem kangabo
mebelemdaktsüner.

England ODI squad: Harry
Brook (c), Jofra Archer, Gus
Atkinson, Sonny Baker, Tom
Banton, Jacob Bethell, Jordan
Cox, Henry Crocombe, Sam
Curran, Liam Dawson, Ben
Duckett, Will Jacks, Jamie
Overton, Adil Rashid, Joe Root,
Josh Tongue.

T20 atema England-i asayar
tasen kar shimogo. Rew aser

Jack na tang mezüngbuba
international asaya ka asayatsü
asoshi anisemogo. Arishi küm
18 tain Rew ya England team
nung ajak dang tanobusang lir.

England T20I squad: Harry
Brook (c), Tom Banton, Jacob
Bethell, James Coles, Jordan
Cox, Henry Crocombe, Sam
Curran, Liam Dawson, Aneurin
Donald, Eddie Jack, Will Jacks,
Jamie Overton, Adil Rashid,
Thomas Rew, Phil Salt, Luke
Wood.

England indang white-ball
tour ya WACA, Perth nung
November 7 nü warm-up asaya
ka asaya-a tenzüktsü. ODI
asem ya Perth, Adelaide aser
Hobart nung asayatsü asre iba
sülen November 21 nü
mezüngbuba T20I Melbourne
Cricket Ground nung asayatsü
aser tanungba asaya pezü ya
Gold Coast, Brisbane, Sydney
aser Canberra nung asayatsü.

Mongputeni/October 13,
2026 (Agencies): Aichi-
Nagoya, Japan nung asayatsü
aliba 2026 Asian Para Games
atema India-i asaya 10 asoshi
asayar 166 yoktsü. October 18
nungi 24 tashi asayatsü aliba iba
asayamung atema Sports
Ministry-i asayar aser coach
tem densema nisung 275 yoktsü
telemtetba agiogo.

Asayartem rongnung
Paralympic medallist, world
champion aser lanur asayar
tajungtem aika densema lir.
Asayartem rongnung archer
Sheetal Devi, nüngtugu
badminton asayar Pramod
Bhagat aser Suhas Yathiraj, aser
para-table tennis asayar Bhavina
Patel nunger densema lir.

Contingent nung tebur
asayar 111 aser tetsür asayar 55
den team officials aser support
staff 94 aser contingent staff
züngsem 15 densema lir. List
nung Para-athletics tem timba
(62) lir aser parnok sülen para-
badminton asayar 28 aser
para-swimming nung asayar
16 lir. Para-shooting nung
asayar 13, para-archery aser
para-table tennis nung asayar
11 aser 10 lir.

Tanga asayatem rongnung
blind football (10), para-
powerlifting (eight), para-judo

(seven), aser para-cycling (one)
densema lir.

Sheetal Devi, shibai taoba
Asian Para Games nung gold
medal ana nguogo, lai anir India
nunger archer tem asayatsü,
kong arishi küm 18 tain Payal
Nag-a densema lir. Badminton
nung taoba mapang world No.
1 aser Tokyo Paralympic gold
medallist Pramod Bhagat aser
Paralympic silver medallist
Suhas Yathiraj nunger asayaba
angutsü.

India indang para-table
tennis squad nung Bhavina
Patel densema lir, shibai Tokyo
Paralympics nung silver medal
ka ngur lir. Shooting asayartem
rongnung Paralympic gold
medallist Avani Lekhara aser
tawa World Championships
silver medallist Mona Agarwal
nata densema lir.

India Asian Para Games
squad:

Total athletes: 166
Male athletes: 111
Female athletes: 55
Disciplines: 10
Total contingent: 275
Team officials and support

staff: 94
Contingent staff: 15
Event dates: October 18-24,

2026
Host: Aichi-Nagoya, Japan.

Mongputeni/October 13,
2026 (Agencies):
Mongolbarnü nungi tenzüka
Odense (Denmark) nung
asayatsü aliba USD 950,000
Denmark Open Super 750
tournament nung India tsür P V
Sindhu mezüngbuba asaya world
No.1 aser defending champion
An Se-young den asayatsü.

Tebur kija asaya nung
Lakshya Sen-a third seed Chou
Tien Chen den asayatsü, koba
melarabo masütsü.

Sindhu-i taküm Japan Open
Super 750 title benogo aser
taoba hopta Arctic Open nunga
quarterfinals tonga asayaogo,
saka asayamung timba ka nung
junga masayateti arudar.

Tebur kija asaya nung
Lakshya-i tawa junga
masayateti arudar. Pai Asia
Games kija asaya nunga junga
masayatet. Pa teberem yiruba
ajanga tetsükdaktsü adoka liasü.
Chou akoktsü atema pai kanga
junga asayatsüsa akümtsü.

Tebur kija asaya nungsa
Ayush mezüngbuba asaya
Indonesia nunger asayar Alwi
Farhan den asayatsü, shibai pa
World Championships pre-
quarterfinals nung tsükdakja
liasü. Taküm World
Championships nung mimlai lia
Ayush-i world No. 1 asayar Shi

Yuqi koka liasü.
Kidambi Srikanth, shibai iba

asayamung 2017 küm benogo,
pa mezüngbuba round nung
France nunger asayar Arnaud
Merkle den asayatsü.

Tetsür kija asaya nung Tanvi
Sharma, Ashmita Chaliha,
Devika Sihag aser Unnati
Hooda nunger ajak asayatsü lir.

Tanvi mezüngbuba asaya
Japan tsür Natsuki Nidaira den
asayatsü, Ashmita Bulgaria tsür
Kaloyana Nalbantova, Devika
Thailand tsür eighth seed
Pornpawee Chochuwong aser
Unnati mezüngbuba round nung
China tsür Han Qian Xi den
asayatsü.

Tebur tarep asaya nung
Satwiksairaj Rankireddy aser
Chirag Shetty na China nunger
tarep He Ji Ting aser Ren Xiang
Yu na den asayatsü.

Tetsür tarep asaya nung
Treesa Jolly aser Gayatri
Gopichand na Malaysia tsür
Pearly Tan aser Thinaah
Muralitharan na den asayatsü.
tenati taküm World
Championships nung bronze
medal ka nguogo.

Rutaparna Panda-
Swetaparna Panda nata
mezüngbuba round nung China
tsür Bao Li Jing aser Cao Zi
Han na den asayatsü.

Denmark Open: Sindhu Se-young
den aser Sen Chou den asayatsü

Australia tour atema England squad nung Archer, Bethell dena lir

Ungma yim, Oct 13, 2026
(TYO): Ajaki yongyaseta
ataba 25 buba Dr. T. Ao Inter-
District Football Championship
2026 Oct 13 nü yangi Renpo
Lu Sports Complex, Ungma
nung meraketa tenzükogo.
Taküm iba asayamung nung
Nagaland kübok aliba district
17 nungi terenemshiba tulu
nung arua lir.

Iba asayamung ya All India
Football Federation (AIFF)
aküm nung Nagaland sarkari
nungita Nagaland Football
Association (NFA)-i kümshi
ayongzüka akar. Taküm iba
asayamung  Mokokchung
District Football Association
(MDFA)-i agizüka
Mokokchung nung  amunger.

Mezüng asaya
Mokokchung o Wokha na
asayaba,  mezüng asaya
tesadang tashi nung
Mokokchung goal 2 aser
Wokha 1 nung tembang. Saka
asayartem anisüngzük agir
külen, Wokha pur asaya tera
melenshir aita goal kaji küptoka
kasasa kümdaktsü.

Telok anaprongla kanga

meranga asaya arur külen,
Mokokchung-i  maongka
nguteta goal ka agütsü, saka
asaya atemtsü minute ishika
dang lia Wokha-i iba goal ji
küptoka shingaia mekoki ba
asaya kasasa (3-3) nung
tembang.  Tanü iba asaya
reprangi arur nisung meyi pezü
shi liasü.

Iba asayamung shibai bendir,
Champion nem 3 lakh,
Runners-up nem 2 lakh aser
Semifinal tashi atonger nema
sen 50,000/- each agütsütsü.
Nija senpet - Player of the
tournament, Highest Scorer,
Best  Goalkeeper, Best
Midfield, Best  Defender,
Champion Team Coach &
Manager, Runners-Up Team
Coach & Manager ta shima
senpettsütsü.

Asayamung lapokba
sentong nung Minister  for
Housing and Mechanical
Engineer ing, Govt. of
Nagaland, P. Bashangmongba
Chang tongti tesemdanger,
Nagaland Legislative Assembly
Speaker,  Shar ingain
Longkumer tetushi

tesemdanger  aser  MLA &
Advisor for Sericulture &
Minority Affairs, Govt. of
Nagaland, Imkongmar,
tagizüker tongti liasü. Parnok
ajaki tayongzükba o tulu bener
arua tesentepertem ayongzüka
jembi.

MLA & Advisor, Transport
& Technical Education, Govt.
of Nagaland & Convenor,
Organizing Committee
Temjenmenba-i tarur ajak pela-
a agizük aser Nagaland
Football Federation President
& AIFF Executive K. Neibou
Sekhose-i jubilee salem
lemsatep. Mokokchung Town
Baptist Arogo Choir aser Naga
nunger  nüngtugu kentener
Methanielie Jütakhrie-i shilem
agia tesentepertem
tzüratemdakja liasü.

October 14 nü mezüng
asaya Meluri o Tuensang na
anepdang 9:00 nungi tenzüka
asayatsü aser tanabuba asaya
anüngdang 12:00 nungi
Zunheboto o Noklak na, aser
tasembuba asaya nikong 3:00
ako nungi Mon o Dimapur na
asayatsü lemzükja lir.

Asayamung tenzüka mezüng asayatsüpur Mokokchung o Wokha team na den tongti
tesemdangertem.

